
Available online at https://refocus.uz/

Vol. 5, Issue 10, 2026
ISSN 2181-3833  |  Uzbekistan

https://refocus.uz/

R E S E A R C H  A R T I C L E    •   PEER-REVIEWED    •   OPEN ACCESS    •   SERIES C    •   HAC/OAK 06 .00 .00  — 
AGRICULTURAL SCIENCES

Sexual maturation and fecundity of tilapia (Oreochromis)
Tilapiya (Oreochromis) balig‘ining jinsiy voyaga yetishi va serpushtlik ko‘rsatkichlari
Половое созревание и показатели плодовитости тилапии (Oreochromis)

JOLDASBAEV A. M.1 
1 Master’s Department, Nukus Branch of Samarkand State University of Veterinary Medicine, Livestock and Biotechnologies, Nukus, Uzbekistan

A R T I C L E  I N F O

ARTICLE TYPE
Research Article

LANGUAGE OF FULL TEXT
O‘zbekcha (UZ)

SCIENTIFIC FIELD / OAK
  06.00.00 – Agricultural Sciences☑
Qishloq xo‘jaligi fanlari
HAC Presidium decision No. 382/5, 05.03.2026

Series C

ARTICLE HISTORY
Received: 2026-10-03
Revised: 2026-10-15
Accepted: 2026-10-20
Published: 2026-10-31

  D O I
https://doi.org/10.66073/
researchfocus.v5i10.1007

CONTACT
ReFocusJournal@gmail.com

LICENSE

Creative Commons Attribution 4.0 International (CC 
BY 4.0). This is an open access article distributed 
under the terms of the CC BY 4.0 licence.

A U T H O R ,  T I T L E  A N D  A B S T R A C T  M E T A D A T A   ( E N  /  U Z  /  R U )

ENGLISH

JOLDASBAEV A. M.1 
1 Master’s Department, Nukus Branch of Samarkand State University of Veterinary Medicine, 
Livestock and Biotechnologies, Nukus, Uzbekistan

Abstract. The article notes that the natural reproduction of tilapia (Oreochromis mossambicus) fish 
raised in various types of water bodies was observed in the conditions of artificial ponds and ponds 
supplied with geothermal water.

Annotatsiya. Maqolada har xil tipdagi suv havzalarida o‘stirilgan tilapiya (Oreochromis 
mossambicus) baliqlarining tabiiy ko‘payishi serpushtliklari jumladan sun’iy hovuz sharoiti va 
geotermal suv bilan ta’minlangan hovuzlarda kuzatildi.

Аннотация. В статье отмечается, что естественное размножение рыб тилапия (Oreochromis 
mossambicus), выращенных в водоемах различных типов, наблюдалось в условиях 
искусственных прудов и прудов, снабженных геотермальной водой.

1. KIRISH
Introduction

Respublikada  baliqchilik  sohasi  va  uning  tarmoqlarini 
rivojlantirish bo‘yicha 2022-2026 yillarga mo‘jallangan dasturning 
maqsadli ko‘rsatkichlarida, baliq yetishtirishning umumiy hajmda 
qimmat baho baliq (forel,  losos,  osyotr,  tilyapiya va boshqalar) 

yetishtiruvchi xo‘jaliklar mahsuldorligini, baliqchilik xo‘jaliklarida 
sun’iy  suv  havzalari  mahsuldorligini  oshirish  shuningdek 
innovatsion tarzda - baliq ovi manzarali akvakultura, akvaponika, 
ekoturizm  va  boshqalarni  yo‘l  qo‘ygan  baliqchilik  xo‘jaliklari 
hissasini oshirish nazarda tutilgan.

How to cite / Iqtibos keltirish / Как цитировать:  JOLDASBAEV, A. M. (2026). Sexual maturation and fecundity of tilapia (Oreochromis). Research Focus International 
Scientific Journal, 5(10), 48–50. https://doi.org/10.66073/researchfocus.v5i10.1007

Tilapiya  — tsixlidlar  (Cichlidae)  oilasining  turli  avlodlariga 
mansub bir necha yuz baliq turlarining umumiy nomi hisoblanadi. 
Bu chuchuk suv suyakli baliqlarining eng ko‘p sondagi oilalaridan 
biri bo‘lib, faqat Afrikaning yirik ko‘llarida 200 ga yaqin turlari 
mavjud, umuman olganda tsixlidlarning hozida 1000 ga yaqin turi 
aniqlangan [1].

2. MATERIALLAR VA METODLAR
Materials and methods

Tadqiqot  ishlari  2025  yil  mart  oyidan  noyabr  oyigacha 
Qoraqalpog‘iston hududlarida joylashgan issiq suv va geotermal 
buloqlarda (Taxtako‘pir tumanida), su’niy suv havzasida (Xo‘jayli 
tumanida)  o‘tkazildi.  Tadqiqot  davomida  asosan  umum  qabul 
qilingan bio-ekologik tadqiqot metodlaridan, kuzatish, bonitirovka, 
baliqlarni olshash usullaridan foydalanildi.

Oreochromis avlodi tilapiya baliqlarining ko‘payish biologiyasi 
o‘ziga xos bo‘lib,  o‘zining reproduktiv sifati  jihatidan: uvildiriq 
qo‘yish  xulq  atvori,  jinsiy  voyaga  yetishish  muddatlari  va 
ko‘payishdagi  davriyligi,  serpushtligi,  avlodga  g‘amxo‘rlik 
xususiyatlari bilan mahalliy baliqchilik obyektlaridan ajralib turadi 
[2].

Tilapiya  baliqlarining  jinsiy  voyaga  yetish  muddatlari  ular 
yashab  turgan  joyga  bog‘liq  hisoblanadi.  Har  xil  harorat  va 
gidrokimyoviy  rejim,  ozuqa bazasi  va  ozuqaga bo‘lgan raqobat 
baliqlarning jinsiy voyaga yetish muddatlarining turli xil bo‘lishini 
ta’minlaydi. Tropik zonada tilapiyalarning uvildiriq qo‘yish soni 
yiliga  16  marotabagacha  bo‘lishi  mumkin  Uvildiriq  qo‘yish 
o‘simliklar  bilan  qoplangan  sayoz  suvlarda  sodir  bo‘ladi. 
Urug‘lanishdan oldin erkaklar tanlangan hududni egallab, undan 
zaif  erkaklarni  va  uvildiriq  qo‛yishga  tayyor  bo‘lmagan 
urg‘ochilarni haydab chiqaradi.

Shundan  so‘ng,  ular  suzgich  qanotlari  va  og‘iz  yordamida 
hududni tozalaydi va chuqurligi 60 sm gacha va diametri 4-6 m 
gacha  bo‘lgan  uya  qazishadi,  juftlashish  jarayonida  o‛ziga  xos 
harakatlar  marosimi  bo‘lib  o‘tadi.  Uvildiriq  qo‘yishga  tayyor 
bo‘lgan  urg‘ochi  baliq  uvildiriqni  uyaga  qo‘yadi  va  erkak  uni 

urug‘lantiradi, shundan so‘ng u uvildiriqdan embrion rivojlanishi 
bilan  og‘iz  bo‘shlig‘iga  soladi.  Urug‘langan  uvildiriq  bo‘lgan 
urg‘ochilar  chuqur  joyga  suzib  ketadi,  erkaklar  esa  boshqa 
urg‘ochilar bilan juftlashish faoliyatini davom ettiradi [3].

1-rasm. Tilapiya lichinkalarining ona baliq og‘iz bo‘shlig‘iga joylashishi  / 
Fig. 1. Tilapia larvae sheltering in the mouth cavity of the mother fish

Agar tropik poyaslarda tilapiya balig‘i yil davomida ko‘paysa, 
subtropik poyaslarda bir necha iliq oylarda, yashash imkoni bo‘lgan 
areal chegaralarida ko‘payish jarayoni yiliga faqat bir necha haftada 
bolip o‘tadi. [4].

3. NATIJALAR
Results

Tadqiqot  natijalari  bo‘yicha  mahalliy  sharoitda  mozambik 
tilyapiyasi ona baliqlari sun’iy hovuz va geotermal suvli hovuzlarda 
1 vegetatsiya davrida (aprel-oktabr) 3 ta avlod berishi aniqlandi. 
Bunda  ona  baliqlarning  uvildiriq  qo‘yib  tabiiy  ko‘payishi  va 
uvildiriqlarini  ona  baliqlar  og‘izlarida  parvarishlash  davrlari  1-
avlod chavoqlari aprel oyida, 2-avlod chavoqlari iyul oyida va 3-
avlod chavoqlari sentyabr oyida kuzatildi.

2-rasm. Sun’iy hovuz va geotermal suvli hovuzlarda vegetatsiya davrida (aprel–sentabr) ona baliqlardan olingan chavoqlarning tana vazni (g) va 
serpushtlik ko‘rsatkichlari (dona uvildiriq)  /  Fig. 2. Body weight (g) and fecundity (number of eggs) of fry from broodstock in an artificial pond and a 

geothermal-water pond during the growing season (April–September)

Tadqiqot jarayonida har xil tipdagi suv havzalarida o‘stirilgan 
tilapiya  baliqlarining  tabiiy  ko‘payishi  jumladan  sun’iy  hovuz 
sharoiti va geotermal suv bilan ta’minlangan hovuzlarda kuzatildi.

Tajriba natijasida geotermal suv bilan ta’minlangan hovuzlarda 
o‘stirilgan tilapiya baliqlarining 3 ta avlodidagi baliqlarning tana 
vazni  va  undagi  uvildiriqlarning  serpushtligi  sun’iy  hovuzdagi 
o‘stirilgan  baliqlarlarga  nisbatan  ko‘rsatkichlari  yuqori  bo‘lishi 
aniqlandi.  Bu  farqlarning  bo‘lishi  har  xil  sharoitdagi  suv 
havzalarning  gidrokimyoviy  va  suv  haroratidagi  o‘zgarishlari 
asosan geotermal suvli hovuzlarda mozambik tilapiyasi uchun yil 
davomida  optimal  sharoitlarning  mavjudligi  bilan  izohlanadi. 

Urug‘lantirilgandan so‘ng og‘izda inkubatsiya qilish uchun tilapiya 
baliqlari  (asosan  Oreochromis avlodi  vakillari)  uvildiriqni  og‘iz 
bo‘shlig‘iga  soladi  va  uzoq  vaqt  (bir  oygacha)  uvildiriqni 
inkubatsiya qiladi va uvildiriqdan chiqqan lichinkalarni har kuni 
boqish  uchun  og‘iz  bo‘shlig‘idan  chiqarib  yon  atrofiga  qo‘yib 
yuboradi va shu bilan tilapiya chavoqlari o‘sib asta-sekin mustaqil 
hayotga moslashadi.

4. MUHOKAMA
Discussion

Mahalliy sharoitda tabiiy ko‘payishida mozambik tilapiyasi ona 
baliqlari sun’iy hovuz va geotermal suvli hovuzlarda 1 vegetatsiya 
davrida (aprel-oktabr)  3  ta  avlod berishi  va shu davr  ichida bu 
baliqlarning  jinsiy  maxsulotlari  –  uvildiriqlarining  shakllanishi 
aniqlandi. Bunda sun’iy hovuzlardagi aprel oyida olingan 1-avlod 
chavoqlari  oktabr  oyi  oxirida  o‘rtacha  vazni  220  gr,  o‘rtacha 
umumiy serpushtlik ko‘rsatkichi 1010±21,2 dona uvildiriq; 2-avlod 
chavoqlari iyul oyi - 158 gr, 835±18,8 dona uvildiriq; va 3-avlod 
chavoqlari sentabr oyi - 75 gr, 595±24,4 dona uvildiriq bo‘ldi. Bu 
ko‘rsatkichlar  geotermal  suv  bilan  ta’minlangan  hovuzlardagi 
baliqlarida  1-avlod  o‘rtacha  vazni  229  gr,  1065±21,5  dona 
uvildiriq,  2-avlod  o‘rtacha  vazni  163  gr,  o‘rtacha  umumiy 
serpushtlik ko‘rsatkichi 850±19 dona, 3-avlod vazni 79 gr, o‘rtacha 
umumiy serpushtlik ko‘rsatkichi 610±25 dona uvildiriqni tashkil 
etdi.

5. XULOSA
Conclusion

Olib  borilgan  ilmiy-tadqiqot  ishlari  asosida  xulosa  qilish 
mumkinki,  hozirgi  kunda  Respublika  sharoitida  tilyapiya 
(Oreochromis  mossambicus)  balig‘ini  hovuzlarda,  termal  suv 
manbalarida yetishtiradigan xo‘jaliklar soni ortib bormoqda. Ilmiy 
tadqiqotlarimiz  natijasida  tilapiya  baliqlari  geotermal  suv  bilan 
ta’minlangan hovuzlarda o‘stirilgan baliqlarning 3 ta  avlodidagi 
tana vazni va undagi uvildiriqlarning serpushtligi sun’iy hovuzdagi 
o‘stirilgan  baliqlarlarga  nisbatan  ko‘rsatkichlari  yuqori  bo‘lishi 
aniqlandi.

